
FYREORD


ARNE GARBORG var det som størde meg til verke; tunge tak tok han sjølv og, med mange kvæde gjorde han fyrste arbeide. Ein ovstor godviljesmun hev Sophus Bugge lagt til. Berre skade at eg inkje fekk høve til aa nytte rettleidingi hans i so fullt maal som det baudst. Moltke Moe hev gjevi mange gode raadir. Halvdan Koht og Magnus Olsen hev laant meg fyrilesningar etter Bugge. R. Flo hev hjelpt meg med rettingi. Alle desse maa eg takke. Den som gjorde fyrste freistnaden med aa umskrive Edda-kvæde paa nynorsk var Ingjald Kjennerud i 1885. Sidan hev Marius Hægstad umsett ymist. Til stor nytte for meg var desse arbeidi.


Folddalen i oktober 1905.


Ymse umvølingar hev eg gjort i denne nye utgaava, mest i merknadsvegen.


Eidsvoll i mars 1928.


IVAR MORTENSSON EGNUND


DA DRAUMKVÆDET og flere kjæmpeviser paa samme maal har vundet indgang hos vort folk og er blevne det kjære, saa synes det mig ret og godt at prøve, om vort folk mere end hidtil vil kunne tilegne sig Eddakvæderne, naar de, som Ivar Mortensson nu gjør, gjengives i et maal, som ligger nær ved det fra Draumkvædet kjendte, og naar de tillige ledsages af gode oplysninger. Jeg har lært at kjende de fleste af Mortenssons gjengivelser af gudekvæderne i den gamle Edda, og jeg har glædet mig ved hos ham at finde poetisk syn og sans for disse digtes storhed og kraft, og ved at finde hans gjengivelser beaandede deraf. Jeg ønsker derfor, at Mortenssons gjengivelse af Eddakvæderne maa finde stor utbredelse i vort folk.


16. oktober 1905.


SOPHUS BUGGE





GUDEKVÆDE





SKIRNESMAAL


FRØY, son aat Njord, hadde ein dag sett seg paa Lidskjalv og saag ut yver alle heimar. Han saag (mot nord), burt i Jotunheimen, og gaadde ei fager møy, der ho gjekk fraa skaalen aat far sin burt til buret. Av dette fekk han stor hugsott. (Daa han kom heim, mælte han inkje eit ord, han korkje sov eller drakk, heller inkje torde nokon tala aat han). Skirne het Frøy sin skosvein. Njord bad honom røyne ut Frøy.


1 [image: ] Daa mælte


SKADE:


«Ris upp, Skirne!


Skunde deg stad


sonen vaar aa søkje


og frette han um


kven som frode drengen


vreide mun valde.»


2 [image: ] SKIRNE:


«Vondord berre


d’er von eg fær,


um eg sonen skal søkje


og frette han um


kven som frode drengen


vreide mun valde.»


3 [image: ] SKIRNE:


«Seg meg no, gasta


gude-hovding,


det eg vita vil:


kvi einsam du sit


i aude salen


heile dagen, min drotten.»


4 [image: ] FRØY:


«Kvi skulde eg segja


sellen so ung


tung sut og trege?


Um Gullstraale bjart


glimar all dagen,


lite mi sorg letnar.»


5 [image: ] SKIRNE:


«Aldri eig du


so ill ein trege,


som meg du ’kje segja maa.


Unge var me


fraa upphav saman,


me tvo kvarandre kann tru.»


6 [image: ] FRØY:


«I Gymes-gardom


gange eg saag


ei møy, meg ho hugstal.


Armar lyste,


so logar leika


yver himmel all og hav.»


7 [image: ] «Heitare for møyi


hugen han brenn,


enn folk det fyrr hev kjent.


Men av æser og alvar


ingen det likar,


at me saman skal sitja.»


(Og for hennar skuld var han so hugsjuk, at han munde ikkje lenge leva, um han ikkje fekk ho. «Men no skal du fara stad og bele til ho paa mine vegner.» Skirne svara og sa at han skulde fara i sendeferd.)


8 [image: ] SKIRNE:


«Hest du gjev meg den


som gjeng gjenom røyk


og leikande mein-logar,


og det sverdet


som sjølvo seg braar


mot jotun-ætt.»


9 [image: ] FRØY:


«Eg hesten den gjev deg


som gjeng gjenom røyk


og leikande mein-logar,


og det sverdet


som sjølvo seg braar,


naar djerv dreng ber det.»


10 [image: ] SKIRNE mælte ved besten:


«Myrkt er det ute,


og me lyt av stad


yver doggvaatt fjell fram,


yver huldre-heimar fram.


Baae vert me berga,


eller baae oss tek


den ovsterke jotun.»


Skirne reid inn i Jotunheimen fram til garden aat Gyme. Der var det olme hundar; dei var bundne ved skigardsledet fram-med salen aat Gjerd. Han reid dit som det sat ein hjuring paa haugen, og helsa honom:


11 [image: ] Seg meg, du hjuring,


som paa haugen sit


og vardar alle vegar:


Kor kann eg sleppe


for sinte hundom


til unge møyi inn?»


12 [image: ] HJURINGEN:


«Kvaare er du feig


eller framfaren alt


[svein som hera sleng].


Aldri du slepp til


aa andsynes koma


med gjæve møyi aat Gyme.»


13 [image: ] SKIRNE:


«Alt er betre


enn umanns-ferd,


si von lyt ein vaage.


Med dagen viss


er dauden meg sett


og heile livsens lagnad.»


14 [image: ] GJERD:


«Kva for ljomande ljod


lydest her inn


i høge hallom vaare?


Jordi ho skjelv,


det skjek i grunnen


i Gyme sine gardar.»


15 [image: ] TERNA:


«Ein mann her av sålen


svinga seg ned,


no hesten sin han hamnar.


[Andsynes koma,


krev unge drengen,


med gjæve møyi til Gyme.]»


16 [image: ] GJERD:


«Inn bed du han stige


til oss i sal


og drikke den mæte mjød,


endaa eg ottast


at ute her stend


banemannen til bror min.»


17 [image: ] «Er du ein alv


eller aasa-son,


eller av vise vaner komen?


Kvi fór du aaleine


gjenom frøsande eld


salen vaar aa vitja?»


18 [image: ] SKIRNE:


«Eg er korkje alv


eller aasa-son,


eller av vise vaner komen.


Endaa fór eg aaleine


gjenom frøsande eld


salen her aa sjaa.


19 [image: ] Elleve eple,


alle av gull,


dei mun eg, Gjerd, deg gjeva,


din hug aa vinne,


so du viljen gjev


til Frøy deg aa feste.»


20 [image: ] GJERD:


«Elleve eple


inkje eg tek,


so ein mann fagnad skal faa.


Aldri i livet


eg uner med Frøy


til saman aa byggje og bu.»


21 [image: ] SKIRNE:


«Eg byd deg den ring


som brend vart


med unge Odins-sonen;


aatte jamgode


det av han dryp


niande-kvar natt.»


22 [image: ] GJERD:


«Meg batar inkje ring,


um brend han vart


med unge Odins-sonen.


Inkje gull vantar


i Gymes-gardom


hjaa fræge far min.»


23 [image: ] SKIRNE:


«Ser du sverdet, møy,


smalt og globjart,


som i handi eg hev?


Hovud mun eg hogge


av halsen din,


vil du ikkje vægsam vera.»


24 [image: ] GJERD:


«Ovrike tola


aldri eg gjer,


so ein mann fagnad skalfaa.


Men eg gjet paa det,


um Gyme deg finn,


daa lyt stride sellar røynast.»


25 [image: ] SKIRNE:


«Ser du sverdet, møy,


smalt og globjart,


som i handi her eg hev.


For kvasse eggjar


i koll sig gubben,


feig vert han, far din.


26 [image: ] Temjings-tein slær deg,


tamd skal du verte


etter min vilje, møy.


Der skal du svive


som sidan deg aldri


ser mann eller møy.


27 [image: ] Paa Ørnetuva


du aarle skal sitja,


nakken mot Mannheim,


nasen mot Hel.


Meir du ved mat


skal leidast enn menn


av Fraane-ormen tek fæle.


28 [image: ] Ei bisn du verte,


naar paa vegom du kjem.


Rimne paa deg stire,


alle glo og glire!


Vidgjetnare vert du


enn gude-vorden,


der du gaper bak grindom.


29 [image: ] I hugen deg suge


suter og verk!


taarer vekse av din trege!


Set deg heran,


og høyre skal du


um svidande sut


og tvifald trege.


30 [image: ] Deg troll og tramar


tyne all dagen


burt-i gygre-gardom!


Til rimtusse-haller


du reke kvar dag,


vanraadd i hug,


vonlaus i hug.


31 [image: ] Med eit trihovda troll


du trøye deg skal,


eller møykjering morkne.


Gir deg gløype,


sott deg suge;


ver tistelen lik


som dei tek og slengjer


tett under toka.


32 [image: ] (35). Rimgrimne heiter tuss


som taka deg skal


nedanfor naagrindi.


Der skal tusular


kringum tre-rotom


geiteland deg gjeva;


yppare drikke


aldri du fær,


møy, mot din vilje,


møy, med min vilje.


33 [image: ] (32). Til holtet eg gjekk,


til det grønande tre,


gambantein aa gripe,


gambantein eg greip.


Graat for gaman


skal gjegn-kreksa hava,


taarer skal tregen fylgje.


34 [image: ] (33). Vreid er deg Odin,


vreid aasa-kulten,


hardt vil Frøy harmast.


Di treiske kjelle,


kveikt du heve


kaldleg gir hjaa gudar.


35 [image: ] (34). Høyre det, jotnar,


høyre det, rimtussar,


Suttung sine søner,


kor eg forbyd,


kor eg forbannar


møyi manns gaman,


møyi manns gagn.


36 [image: ] Tuss eg rister deg


og tri stavar:


erge og øde


og utòle.


So eg rister det av


som eg riste det inn,


um det tarvst og trengst.»


37 [image: ] GJERD:


«Heil og sæl heller, svein,


tak staupet det dyre


fullt av forn mjød.


Men etla eg hadde


at aldri det hende


eg unnte vaningen vel.»


38 [image: ] SKIRNE:


«Ærendi mi


vil eg all reka,


fyrr eg rid heim hedan.


Naar vil du lova


til løynde-ting koma


med nyte sonen aat Njord?»


39 [image: ] GJERD:


«Barre heiter,


som baae me veit,


lunden still og logn.


Um nie næter


der sonen aat Njord


av Gjerd fær gaman.»


Daa reid Skirne heim. Frøy stod ute og helsa han og spurde etter tidender:


40 [image: ] «Seg meg det, Skirne,


fyrr du sâlen legg av


og fram gjeng eit fét,


kva du hev idka


i Jotunheim


meg eller deg til mun?»


41 [image: ] SKIRNE:


«Barre heiter,


som baae me veit,


lunden still og logn;


um næter nie


der Njord sin son


av Gjerd fær gaman.»


42 [image: ] FRØY:


«Lang er natt ei,


lenger er tvo,


koss kann tri eg trøyte?


Ofte ein maanad


mindre tottest


enn halve hi natti som fór.»





ALLVISMAAL


1 [image: ] ALLVIS kvad:


Benkjer er breidde,


bruri ho skal


heim fylgje meg faa.


Hastverk i slike


høve det trengst;


fyrst heime trygd ein hev!


2 [image: ] TOR kvad:


«Sjaa for ein bengel


so bleik um nasar,


var du i Naaheim i natt?


Tusse-gjerd du


tykkjest hava,


bruri er deg inkje bori.»


3 [image: ] ALLVIS kvad:


«Allvis eg heiter,


under jordi eg bur,


under stein min heim stend.


Løn for vaapni


vilde eg faa;


ingen bryt gjeve ord.»


4 [image: ] TOR kvad:


«Ordet eg bryt;


kven bruri skal faa,


det fulla er faren si sak.


Eg var langt av leid,


daa du lovnaden fekk;


for henne raar einast eg.»


5 [image: ] ALLVIS kvad:


«Kva er det for ein rekar,


som raade vil


yver bjartfagre brur?


Slik faraflein,


som faae kjenner;


av kven reknast du for kar?»


6 [image: ] TOR kvad:


«Vingtor eg heiter,


hev vide reika,


eg son er til Sidgrane.


Aldri eg deg


til unge drosi


mitt gjav-yrde gjev.»


7 [image: ] ALLVIS kvad:


«Sætte me skal


snarleg verte, —


gjav-yrde du meg gjev.


Vesal eg vert,


um i von eg skal maa


den mjell-kvite møyi.»


8 [image: ] TOR kvad:


«Aldri mismùn eg gjer;


møyi ho skal


di, vise gjest, vera,


um fraa kvar ein heim


du kann meg segja


alt som eg vil no vita.


9 [image: ] Seg meg daa, Allvis;


koss alt er laga,


eg vonar, dverg, du veit:


seg kva jordi,


som ut seg breider,


heiter i kvar heim?»


10 [image: ] ALLVIS kvad:


«Jord i Mannheim,


hjaa æser fold,


vegar segjer vaner,


i-grøn jotnar,


alvar groande,


aur uppheims gudar.»


11 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


seg kva himmelen,


av hav runnen,


heiter i kvar heim?»


12 [image: ] ALLVIS kvad:


«Himmel i Mannheim,


høgkvelv hjaa gudar,


vind-vevar hjaa vaner;


segjer uppheim jotnar,


alvar fagerloft,


dvergar drjupande sal.»


13 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva mun maanen,


som menneskja ser,


heite i kvar heim?»


14 [image: ] ALLVIS kvad:


«Maane i Mannheim,


mule hjaa gudar,


kvervande kvel i Hel,


skundar hjaa jotnar,


skin hjaa dvergar,


segjer alvar aarmaal.»


15 [image: ] TOR kvad:


«Seg meg daa Allvis;


koss alt er laga,


eg vonar, dverg, du veit:


kva mun soli,


synt for alle,


heite i kvar heim?»


16 [image: ] ALLVIS kvad:


«Sol i Mannheim,


sunne hjaa gudar,


hjaa dvergar Dvalins svik,


segjer gloheit jotnar,


alvar fagerhjul,


aalskir aasa søner.»


17 [image: ] TOR kvad:


«Seg meg daa Allvis;


koss alt er laga,


eg vonar, dverg, du veit:


kva mun skyer


med skur og uvêr


heite i kvar heim?»


18 [image: ] ALLVIS kvad:


«Sky i Mannheim,


skur-von hjaa gudar,


vindflot segjer vaner,


ur-von jotnar,


alvar vêr-kraft,


hylje-hjelm i Hel.»


19 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva mun vinden


som vidt fer ikring


heite i kvar heim?»


20 [image: ] ALLVIS kvad:


«Vind i Mannheim,


vavrar hjaa gudar,


kneggjar stormakter segjer,


ylar hjaa jotnar,


hjaa alvar dùn-fare,


kvinar han kallast i Hel.»


21 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva den lygna


som liggje skal


heiter i kvar heim?»


22 [image: ] Allvis kvad:


«Logn i Mannheim,


lògje hjaa gudar,


vind-dov segjer vaner,


óv-ly jotnar,


alvar dag-dus,


dvergar dagsfred segjer.»


23 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva mun sjøen,


der sveinane ror,


heite i kvar heim?»


24 [image: ] ALLVIS kvad:


«Sjø segjer menn,


skipsveg gudar,


vaag segjer vaner,


aalheim jotnar,


alvar øl-vyrke,


dvergar djup-havet segjer.»


25 [image: ] TOR kvad:


«Seg meg daa, Allvis;


koss alt er laga,


vonar eg, dverg, du veit:


kva mun elden,


som for alle brenn,


heite i kvar heim?»


26 [image: ] ALLVIS kvad:


«Eld i Mannheim,


hjaa æser lòge,


glo-vaag hjaa vaner,


frèke hjaa jotnar,


øydar hjaa dvergar,


hastar dei segjer i Hel.»


27 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva mun skogen,


synt for alle,


heite i kvar heim?»


28 [image: ] ALLVIS kvad:


«Ved hjaa menn,


vollfaks hjaa gudar,


dei hei-tang segjer i Hel,


eldvyrke jotnar,


alvar fager-grein,


vònd segjer vaner.»


29 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit ;


kva mun natt,


Nor si dotter,


heite i kvar heim?»


30 [image: ] ALLVIS kvad:


«Natt i Mannheim,


naudsvart hjaa gudar,


grime, veit eg, hjaa vaner,


u-ljos hjaa jotnar,


hjaa alvar svevngaman,


draume-hildr hjaa dvergar.»


31 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva det sædet


dei saar i verdi


heiter i kvar heim?»


32 [image: ] ALLVIS kvad:


«Bygg i Mannheim,


bar hjaa gudar,


vokster segjer vaner,


etande jotnar,


alvar øl-vyrke,


nipen det heiter i Hel.»


33 [image: ] TOR kvad:


«Seg meg daa, Allvis;


koss alt er laga,


eg vonar, dverg, du veit:


kva det øl


som alle mann drikk


heiter i kvar heim?»


34 [image: ] ALLVIS kvad:


«Øl i Mannheim,


hjaa æser bjor,


væte segjer vaner,


reint mauk jotnar,


mjød i Hel,


sumbl hjaa Suttungs søner.»


35 [image: ] TOR kvad:


«So mykje forn-frøde


eg fyrr i eitt brjost


aldri sanka saag.


Men stygt er du sviken,


eg segjer deg no:


sjaa dagen kjem yver deg, dverg!


no skin det sol i salen.»


 [image: ] 





HYMESKVÆDE


1 [image: ] 


Veideskap nok


valtivar fekk.


Men torsten tok dei,


fyrr svolten traut.


Dei med stavar trolla


og spaadde or blod,


fann dei at Æge


aatte kjelar.


2 [image: ] Sat der fjellbuen


fjaag som eit barn


blingsa med augo


som blind han vøre.


Sonen til Ygg


saag paa han kvast:


«Du ofte gilde


aat aasom gjere».


3 [image: ] Strev fekk risen


med strid-kulten daa,


han hemn-raad vilde


hitte imot:


mannen til Siv


laut skaffe fram kjel:


«daa skal eg øl


aat alle bryggje».


4 [image: ] Inkje greidde


glupe gudar


og store kultar


slike vanskar,


fyrr Ty so trugen


tok til orde,


han gode raader


gav Lorride:


5 [image: ] «Bur han i aust


for Eli-vaagar


hundvise Hyme


ved himmels-enden.


Far min djerv


fulla hev kjel,


ei rast er han djup,


romsam er han.»


6 [image: ] TOR kvad:


«Tru han laag-kjelen


laaner til oss?»


ТY kvad:


«Jau min ven


um me velur bruker.»


7 [image: ] Drjugt dei dreiv paa


dagen frametter ;


langt fraa Aasgard


til Egil kom dei.


Hornfagre bukkar


husrom gav han.


So bar det til halli


som Hyme aatte.


8 [image: ] Ho godmor gjorde


guten fælen,


nie hundrad


hovud bar ho.


Daa steig fram ei onnor


som skein av gull,


ljosbrynte drosi


drykk baud sonen.


9 [image: ] «Høyr, Jotun-svein!


Setje dykk no


under kjelane


kultar baae.


Kallen min er


kranglut ofte


mot framande folk,


og det flyg paa’n sinne.»


10 [image: ] Drygde vaaen


i veideskogen,


seint hardhausen


heim att kom.


Steig han i sal,


small is-tappann,


kinn-skogen var


paa kallen frosen.


11 [image: ] FRILLA kvad:


«Heil deg Hyme!


du hugmild vere,


son er komen


til salen din,


som fraa vidan veg


me venta longo ;


fylgjer honom


frægdar-kjempa,


manna-venen,


Som Véor heiter.


12 [image: ] Du ser kvar dei sit


ved sals-gavlen,


dei berga seg hev


bak-um stolpen.»


Risen stirde


so stolpen brotna,


aasen stokk sund


i stubbane tvo.


13 [image: ] Kanta av knagg


kjelar aatte;


berre ein var so hard


han heldt i støyten.


Fram so gjekk dei,


men forn-jotun


fylgde med augo


andskòten sin.


14 [image: ] Munde ilt han ottast,


naar øygne han fekk


gygre-grøtar


paa golv komen.


Tjorane tri


tok dei daa fram;


skulde alle i senn


sjodast, baud han.


15 [image: ] Kvar stut eit hovud


stuttare vart;


sidan vart dei


slengde paa elden.


Mannen til Siv


for seg sjølv tvo uksar


aat upp heilt,


fyrr han hugast aa sova.


16 [image: ] Det rann fyre graae


Rungnes-frenden,


at Tor hadde fengi


fullstor kveldsverd.


«Ein annan kveld


me karane tri


paa veiding lyt ut,


skal me vonast faa mat.»


17 [image: ] Véor vilde


paa vaagen ro ut,


um balde jotun


beite munde gjeva.


HYME kvad:


«Av buskapen min


du bergdana-øydar


søkje deg beite,


um du styrken din trur.


18 [image: ] Vonar daa eg


at uvandt det er


for deg av ein ukse


agn aa laga.»


Sveinen skjotleg


sveiv til skogs,


der stod aalsvarte


uksen fyre han.


19 [image: ] Tok han tjoren,


tusse-banen,


braut so heile


hornborgi ned.


HYME kvad:


«Endaa verre


verk du gjer,


enn naar still du sat,


sjø-kulten tykkjer.»


[Hadde daa jotunen


ut skote baaten.


Tor gjekk i skuten


og sette seg til,


tok tvo aarar,


og jotunen totte


at skipet byrja


aa skride til gagns.


Sat sjølv Hyme


i halsen framme,


og baae rodde


so radt dei kunde.


Kvad daa Hyme


at komne var dei


fram paa grunnar


der fiske-von var.]


20 [image: ] «Havhesten lyt


lenger utpaa,


ape-son», bad


bukke-drotnen.


Men risen meinte


han munde hava


liten hug paa


lenger aa ro.


21 [image: ] Daa fekk han draatt,


djerve Hyme,


paa kroken tvo kvalar


var komne i senn.


Men att-i skuten


Odins-frenden,


Véor, med velur


paa vadet stelte.


22 [image: ] Egnde han ongul


med ukse-hovud,


mannheims bergar,


orme-banen.


Daa gein yver kroken


han som gudar hatar,


som seg ringar


rundt um land.


23 [image: ] Drog daa djerveleg


daadraske Tor


eitrande ormen


upp i vass-maalet.


Hamaren skrall


i haaberget


paa den dv-ljote


ulve-frenden.


24 [image: ] Uvettet ylte,


det óma i fjell,


heile utgamle


jordi ho skalv.


[Men Hyme tok kniven


og kipte av snøret.]


Og fisken han kvarv


i kav so fort.


25 [image: ] U-kaat var jotun,


daa attende dei fór,


sat ved aarom,


sa inkje ordet,


han baaten snudde


beinast mot land.


26 [image: ] HYME kvad:


«Skal me leggje


likt arbeid kvar,


so ber du kvalann


til bøen fram,


eller du havbukken


hiver paa land.»


27 [image: ] Gjekk Lorride stad


og i stamnen greip,


heiv havhesten upp,


med austren var i.


Og so med aarar


og ausekjerald


jotuns brìmsvin


bar han til gards


igjenom skogsnar


og skòr-dalar.


28 [image: ] Traa-kynde jotun


endaa vilde


trautar fleire


for Tor leggje.


«Det røyner'kje styrken


ein stubb aa ro.


Hiv staupet mitt sund,


skal eg sterk deg kalle.»


30 [image: ] Tor han kalken


tok seg i hand,


steinen han sprakk,


men staupet det heldt.


Han sitjande slo det


gjenom stolpane,


heilt bar dei staupet


for Hyme fram.


30 [image: ] Men daa den fagre


frilla hjelpte,


godviljes-raadi


gav ho honom.


«Hausen til Hyme


er hardar’ enn glas, —


hiv du staupet


i hovud paa suggen.»


31 [image: ] Braatt reis aa kne


bukke-drotnen,


aase-makti


all han brukte.


Paa jotun-skolten


aldri det synte,


men rivne laut daa


den runde vin-krus.


32 [image: ] [HYME kvad:]


«Eigna-luter


óv-gilde no


hev fraa meg gjengi,


daa fari er staupet.


Men manns ord stend,


mun aldri eg


gange attpaa det


som eingong er lova.


33 [image: ] Skal det no spyrjast


um sellane duger


ølskip or garden


ut aa bera.»


Ty freista seg


tvo gong i senn,


kvar gong kjêlen


stod kyrr som fyrr.


34 [image: ] Far hans Mode


fekk seg eit tak,


tvert gjenom golv


trødde han ned;


upp paa hovudet


heiv han kjélen,


men kringum hælane


hoddune skrall.


35 [image: ] Dei fór ikkje langt,


fyrr han attende


mot aust kom til sjaa,


Odins sonen:


Med heile horgi


Hyme var etter,


or røysom det maura


med manghovda troll.


36 [image: ] Heiv han kjelen


av herdane ned,


skobeitte Mjollne


slengde han fram


og berge-beisti


braatt slo i hel.


37 [image: ] Dei fór ikkje langt


fyrr Lorride saag


at halvdaud var bukken


og heldt paa stupe;


skokle-hesten


var skakkføtt vorten,


og det var den løynfule


Loke som valda.


38 [image: ] Segja kann skilleg


soga um dette


kvar som hev greide


paa gude-frøde,


at av bergbuen


bot fekk Tor,


baae borni


baud han seg fylgje.


39 [image: ] Kom trauste kulten


paa tinge heim


hadde han kjelen


som Hyme aatte.


Vel skal gudar


no vetter kvar ein


øl faa drikke


i Æges-halli.





TRY MSKVIDA


HAMARSHEIMT


1 [image: ] 


Vreid var Vingtor,


daa han vakna


og hamaren sin


han munde sakne.


Skjegg han riste,


hedna han skok;


tok son aat Jord


um seg aa trivle.


2 [image: ] Og han dei ordi


aller fyrst kvad:


«Høyr du Loke


her kva eg segjer,


som ingen paa jord


hell i uppheimen veit :


fraa aasgud hev dei


hamaren stoli.»


3 [image: ] Gjekk han til Frøya


i fagre tun,


og han dei ordi


aller fyrst kvad:


«Vil du meg Frøya,


din fjørham laane,


at eg min hamar


hitte maatte?»


4 [image: ] FRØYA kvad:


«Eg gav deg han gjerne,


um av gull han vøre;


eg lét deg han faa,


var han laga av sylv.»


5 [image: ] Flaug daa Loke,


fjørhamen dunde,


til ut han kom


av Aasagarden,


og inn han kom


i Jotunheimen.


6 [image: ] Trym sat paa haugen,


tusse-drotten


band han batt


aat bikkjom av gull,


og maani meitte


paa marom sine.


7 [image: ] TRY M kvad:


«Koss gjeng det aasom?


Koss gjeng det alvom?


Kvi kjem du einsleg


til Jotunheimen?»


LOKE kvad:


«Ilt er med aasom,


ilt er med alvom.


Hev du Lorrides


hamar løynt?»


8 [image: ] TRY M kvad:


«Eg hev Lorrides


hamar løynt


aatte raster


under jordi.


Ingen honom


att fær heimta


utan han fører meg


Frøya til viv.»


9 [image: ] Flaug daa Loke,


fjørhamen dunde,


til ut han kom


av Jotunheimen,


og inn han kom


i Aasagarden.


Tor honom møtte


midt i tunet,


og han dei ordi


aller fyst kvad:


10 [image: ] «Hev du heppe


havt med ærend?


Seg der i lufti


den lange tidend;


sitjande selle


soga si gløymer,


og liggjande mann


lyg det han beller.»


11 [image: ] LOKE kvad:


«Heppe eg hev


havt med ærend,


Trym hev din hamar,


tusse-drotten ;


ingen honom


att fær heimta,


utan han fær honom


Frøya til viv.»


12 [image: ] Gjeng dei fagre


Frøya aa finne,


og han dei ordi


aller fyrst kvad:


«Bitt um deg, Frøya,


brure-linet,


me tvo skal aka


til Jotunheimen.»


13 [image: ] Vreid vart daa Frøya,


so ho frøste,


og aasa-salen


all han bivra.


Ned spratt bjarte


brisinga-menet.


«Manngal dei meg


meiner vera,


um eg ek med deg


til Jotunheimen.»


14 [image: ] Alle i senn


var æser paa tinge


og aasynjur


alle til stades.


Raadlag heldo


rauste gudar,


koss Lorrides hamar


dei hitte skulde.


15 [image: ] Kvad det Heimdall,


kvitaste aasen,


— vidt saag han fram


som vanene elles —:


«Binde me um Tor


brure-linet


bere han bjarte


brisinga-men.


16 [image: ] Late um honom


lyklar ringle


og kvende-klæde


um kne falle,


paa brjostet setje me


breide steinar,


og hagleg binde me


hovud-toppen.»


17 [image: ] Kvad det Tor,


den trauste aas:


«Kjering vil daa


kalle meg æser,


lét eg meg binde


med brure-lin.»


18 [image: ] Kvad daa Loke,


Lauvøy-sonen:


«Teg deg, Tor,


tala kje dette;


snart kjem jotnar


til Aasgard byggje,


um inkje din hamar


du heimtar att.»


19 [image: ] Batt dei um Tor daa


brure linet


og det bjarte


brisinga-menet,


lét dei um honom


lyklar ringle


og kvendeklæde


um kne falle,


sette paa brjostet


breide steinar,


og hagleg batt dei


hovud-toppen.


20 [image: ] Daa kvad Loke,


Lauvøy-sonen:


«Meg til terne


du take med deg,


so ék me tvo kvende


til Jotunheimen.»


21 [image: ] Snøgt var baae


bukkane heimta,


sprette i skoklar,


skulde vel renne.


I berg det brotna,


brann i jord loge,


ók Odins son


til Jotunheimen.


22 [image: ] Daa kvad det Trym,


tusse-drotten:


«Upp og bere


paa benkjer halm,


no fører dei meg


Frøya til viv,


dotter aat Njord


i Noatun.


23 [image: ] Her gjeng innmed garden


gullhyrnde kyr,


aalsvarte uksar,


jotnen til gaman.


Eg hev nøgdi av gull,


hev nøgdi av godar,


einast Frøya


eg no vantar.»


24 [image: ] Tidleg um kvelden


kom det til dess


at fram for jotnar


øl vart bori.


Sjølv aat han ein ukse,


aatte laksar,


alle dei kraaser


til kvendi var laga,


tri kaggar mjød


drakk mann hennar Siv.


26 [image: ] Daa kvad det Trym,


tusse-drotten:


«Kvar saag du brur


bite kvassare?


Aldri saag eg brur


bite breidare


eller meir mjød


nokor møy drikke.»


26 [image: ] Sat ho attmed,


den innfule terna,


som ord fann til svars


paa jotuns tale:


«Frøya aat inkje


aatte næter,


so ovhuga var ho


til Jotunheimen.»


27 [image: ] Han letta paa linet,


var lysta te kysse,


men undan han stokk


endelangt i salen.


«Kvi er so illkvasse


augo paa Frøya?


Eld meg tykkjest


or augo loga.»


28 [image: ] Sat ho attmed,


den innfule terna,


som ord fann til svars


paa jotuns tale.


«Inkje sov Frøya


aatte næter,


so ovhuga var ho


til Jotunheimen.»


29 [image: ] Inn kom arme


jotun-systri,


som beda torde


um brure-skatten:


«Rett meg ringar


raude av handom,


um du vil hava


hugnad hjaa meg


hugnad hjaa meg


og all mi hyllest.»


32 [image: ] Daa kvad det Trym,


tusse-drotten:


«Bere inn hamar'n


bruri aa vigje,


leggje Mjølne


paa møyar-kne,


vigje oss saman


med Vaar si hand.»


31 [image: ] Lo i hugen


Lorride godt,


daa hardhausen


sin hamar kjende.


Trym drap han fyrst,


tusse-drotten,


og jotun-ætti


all han tynte.


32 [image: ] Drap den aldruge


jotun-systri,


ho som bad han


um brureskatten.


Skjell ho fekk


for skillingar


og hogg av hamar


for haug av ringar.


So kom Odins son


att til sin hamar.


 [image: ] 





HAARBARDSLJOD


TOR var paa ferd fraa austerveg og kom til eit sund; paa andre sida av sundet var ferjemannen med skipet.


1 [image: ] TOR ropa:


«Kva er det for ein svein-selle;


som stend for sundet dera?»


2 [image: ] FERJEMANNEN svara:


«Kva er det for ein kar-kall,


som kallar yver vaagen?»


3 [image: ] TOR kvad:


«Før meg yver sundet,


so fær du ein aabit;


meis hev eg paa rygg,


det finst ’kje maten betre.


Fyrr eg fraa garde fór,


fekk eg meg mat,


havrebraud og sild,


eg hungrar ikkje endaa.»


4 [image: ] FERJEMANNEN kvad:


«Du stor-eting reknar for storverk,


men sjaa vel fyre deg,


dauvlegt er heime hjaa deg,


daud ligg mor di, trur eg.»


5 [image: ] TOR kvad:


«Slikt du no segjer


som synest kvar mann


dauvlegt aa høyre,


at daud ligg ho mor.»


6 [image: ] FERJEMANNEN kvad:


«Ikkje ser du ut


som du aatte tri gardar;


berrbeint du stend,


du hev bragd som ein strjukar,


d' er snautt at du broki di eig.»


7 [image: ] TOR kvad:


«Styr hit eikja,


eg stødi viser deg;


eller kven eig skipet


som ved strandi du held?»


8 [image: ] FERJEAMANNEN kvad:


«Hildolv han heiter


som bad meg halde baat,


raadvis er mannen


i Raadsøyarsundet;


ingi farkar


og øykje-tjuvar,


berre kjende og fagna


folk skal eg ferja;


seg meg namnet ditt,


vil yver sund du fara.»


9 [image: ] TOR kvad:


«Namnet segjer eg,


endaa ufredt her er,


og ætti mi all.


Eg er Odins son


og bror til Meile


og Magne sin far,


trauste gude-drotnen ;


med Tor du no talar.


No deg vil eg spyrja


kva du heiter.»


10 [image: ] FERJEMANNEN kvad:


«Haarbard eg heiter,


eg held sjeldan namn dult.»


11 [image: ] TOR kvad:


«Kvi skulde du dyljast,


utan drengen hev ilt gjort?»


12 [image: ] HAARBARD kvad:


«Kva illgjort eg hadde,


aldri eg skulde


fæle for slik fark,


utan feig eg var.»


13 [image: ] TOR kvad:


«Liti møda verdt aa vasse


yver vaagen til deg


og væte mine tølur;


eg skulde umagen løne


for eglingi si,


um yver sund eg kom.»


14 [image: ] HAARBARD kvad:


«Her mun eg stande,


hera eg biar deg;


du fann ikkje ramare mann,


sidan Rungne stupte.»


15 [image: ] TOR kvad:


«Du minner um det


daa eg møtte Rungne,


jotun-sluggen


med steinhovudet,


likevel laut han


lukt aat marki.


Kva dreiv du med daa, du Haarbard?»


16 [image: ] HAARBARD kvad:


«I fulle fem vetrar


med Fjolvar eg sveiv


paa øyi den


som Aalgrøn heiter;


vega me gjorde


og val felte,


mangt me freista,


møyar me fann.


Kva dreiv du med daa, du Tor?»


19 [image: ] TOR kvad:


«Eg drap Tjasse,


den traa-søkne risen,


upp heiv eg augo


til Allvalde -sonen


høgt paa himmelen klaar,


dei beste merke


paa mine storverk,


og audsynte er dei enn.


Kva dreiv du med daa, du Haarbard?»


20 [image: ] HAARBARD kvad:


«Mangt eit spel


eg med myrkridur hadde,


mana dei fraa sine menn;


so leidt eit troll


tottest Lebard vera,


gav han meg gambantein,


men eg velte han fraa vitet.


Kva dreiv du med daa, du Tor?»


23 [image: ] TOR kvad:


«Eg var aust


i Jotunheimen,


drap illkynde gygrar


som gjekk i berg.


Stor vart jotun-ætt ;


fekk alle leva,


daa munde ’kje mann


i Midgard vera.


Kva dreiv du med daa, du Haarbard?»


24 [image: ] HAARBARD kvad:


«Var eg i Valland


og vigferd fylgde,


eggja upp hermenn,


men aldri dei samde.


Odin eig jarlar


som jarn feller,


men Tor eig træleslaget.»


25 [image: ] TOR kvad:


«Ujamt du folk


millom æser skifte,


um du hadde vald som du vilde.»


26 [image: ] HAARBARD kvad:


«Tor med makti si


vantar mod i hjarta;


kaut var ’kje karen,


daa han kraup i hansken.»


29 [image: ] TOR kvad:


«Eg var aust


og aai varde


daa Svaarangs sønene


sette paa meg;


dei grytte med stein,


men gagn fekk dei lite,


dei laut fulla


um fred meg beda.


Kva dreiv du med daa, du Haarbard?»


30 [image: ] HAARBARD kvad:


«Eg var aust,


med ei einherje skjemta,


leika i løyn-ting


med linkvite møy,


gledde den gullbjarte,


gaman ho fekk.


Kva dreiv du med daa, du Tor?»


37 [image: ] TOR kvad:


« Berserk-brurer


eg banka paa Lesøy,


øgne var dei,


øste upp alt folk.


38 [image: ] HAARBARD kvad:


«Vesalt fór du daa, Tor,


at du vog kvende.»


39 [image: ] TOR kvad:


«Varulvar var det,


og visst ikkje kvende;


dei støytte ned skipet


som eg skorda hadde,


dei truga med jarnlurken


og elte Tjalve.


Kva dreiv du med daa, du Haarbard?»


40 [image: ] HAARBARD kvad:


«I heren eg var


som hit stemnde


med reist stormfane


til aa rjode spjot.»


47 [image: ] TOR kvad:


«Skrøytingi di


du saart skal trega,


um eg legg til og vassar vaag;


høgre enn ulven


yle skal du,


fær du av hamaren hogg.»


48 [image: ] HAARBARD kvad:


«Ein elskar hev Siv,


sjaa til finn honom,


med honom aa haldast


det høver deg betre.»


49 [image: ] TOR kvad:


«Du mæler som tunga deg tèl,


det meg tykkjest det verste,


din livredde larv;


du lyg meiner eg.»


50 [image: ] HAARBARD kvad :


«Sant trur eg aa segja det,


du sein er paa foten;


no langt var du faren, Tor


um ferje du hadde.»


53 [image: ] TOR kvad:


«Ei raad eg no gjev deg:


ro hit med baaten,


tretta trjote,


tak Magnes far med!»


54 [image: ] HAARBARD kvad:


«Far du fraa sundet!


du fær ingen baat.»


55 [image: ] TOR kvad:


«Vis meg daa leidi,


naar du vil meg ikkje ro.»


56 [image: ] HAARBARD kvad:


«Lite skal eg krangle,


det langt er aa fara:


ei stund til stokken,


til steinen den næste;


haldt so til vinstre din veg,


til du Verland bitter.


Der mun Fjorgyn


finne Tor son sin


og syne ættingen veg


til Odins-landi.»


59 [image: ] TOR kvad:


«Stutt vil me svalle,


naar du spottar meg berre;


eg skal løne din umak,


um eit anna sinn me raakast.»


60 [image: ] HAARBARD kvad:


«Far troll i vald,


all dei take deg!» Innskot:


18 [image: ] HAARBARD kvad:


«Spræke var gjentune,


berre dei spakna;


gilde var gjentune,


berre dei vart gjølte;


dei or sanden


snudde reip,


grov ut grunnen


til djupe dalar;


eg aaleine


med alle raadde,


kvilde med systrane sjau


og hadde deira hugnad og gaman.»





GRIMNESMAAL


KONG RAUDUNGS SØNER


Kong Raudung hadde tvo søner, den eine het Agnar, den andre Geirrod. Agnar var tie vetrar gamal, og Geirrod aatte vetrar. Dei rodde, tvo paa baaten, med snøri sine og skulde fiske smaafisk. Vinden dreiv dei ut paa havet. I nattmyrkret støytte dei mot eit land, og dei gjekk upp og fann ein kot-bonde; der var dei um vetteren. Kjeringi fostra Agnar, og kallen fostra Geirrod og lærde honom ymse raader. Um vaaren gav kallen dei eit skip. Men daa han og kjeringi fylgde dei til strandi, daa tala kallen i einmæle med Geirrod. Dei fekk bør og kom til baatstødi aat far sin. Geirrod var fram-i skipet, han sprang upp paa land, men støytte skipet ut, og mælte: «Far du no dit der troll have deg!» Skipet rak ut til havs. Men Geirrod gjekk upp til garden, han vart vel fagna, men far hans var daaen daa. So vart Geirrod teken til konge og vart ein aagjæt mann. Odin og Frigg sat i Lidskjalv og saag ut yver alle heimar. Odin mælte: «Ser du Agnar, fostersonen din, kor han el born med ei gygr i helleren? Men Geirrod, fostersonen min, er konge, og sit no i sitt land.» Frigg segjer: «Han er slik ein matniding, at han er ill mot gjestene sine, dersom han tykkjer dei kjem for mange.» Odin segjer at dette er den verste lygn; so vaagar dei um dette. Frigg sender terna si, Fulla, til Geirrod. Ho bad kongen vara seg, so han ikkje vart forgjord av den trollmannen som var komen der til landet. Han var kjensleg paa det, sa ho, at ingen hund var so olm at han sette paa han. Men det var den verste heimløysa, at kong Geirrod ikkje var matgod. Likevel lét han handtaka den mannen som hundane ikkje vilde setja paa. Mannen bar ei blaa skinnkappe og kalla seg Grimne. Og endaa dei spurde han ut, so gat han ikkje eit ord meir um seg sjølv. Kongen lét han pine og vilde faa maal i han, og sette han millom tvo eldar, og der sat han aatte næter. Kong Geirrod hadde daa ein son, som var tie vetrar gamal, han het Agnar etter bror hans. Agnar gjekk burtaat Grimne og gav han eit fullt horn til aa drikke, og sa at far hans gjorde ille, med di han pinte denne saklause mannen. Grimne drakk ut; daa var elden komen so langt at han svidde skinnkappa til Grimne. Han kvad:


1 [image: ] Heit er du, eld!


og du hoste høgt slær;


vik undan, vaae!


Um eg mudden lyfter,


endaa luktar han svidd,


fatne gjer felden.


2 [image: ] Her aatte næter


millom eldar sat eg,


mat baud ingen meg


utan Agnar einast;


og einast skal raade


i Gotaland Geirrods son.


3 [image: ] Heil deg, Agnar!


heil deg byd


Vera-ty vera;


for ein einaste drykk


du aldri mun faa


meir lagleg like.


4 [image: ] Land er heilagt


som eg liggje ser


aasom og alvom nær;


men i Trudheim


Tor skal vera,


til tivar mun trjote.


5 [image: ] Ydalar heiter


der som Ull hev


sine salar reist;


Alvheim Frøy fekk


i fyrnde-heimen


av tivar i tann-fé.


6 [image: ] Gard er den tridje,


der blide gudar


med sylv tekte salar,


Valaskjalv velbudd


vyrkte seg der


aas i upphavs tid.


7 [image: ] Søkkvabekk heiter den fjorde,


og der dei svale


baarur yver bærlar;


der Odin og Saaga


drikk alle dagar


glade or gull-kjeri.


8 [image: ] Gladsheim heiter den femte,


dera gullbjart


Valhall mun vera;


Ropt der krev


kvar ein dag


den vaapendaude valen.


9 [image: ] Audkjent er det,


naar til Odin ein kjem,


salhuset aa sjaa;


med spjot er det sperrelagt,


med skjoldar salen tekt,


med brynjur benkjer straadde.


10 [image: ] Audkjent er det,


naar til Odin ein kjem,


salhuset aa sjaa;


varg der heng


vestanfor dør,


ørn druper yver.


11 [image: ] Trymheim heiter den sette,


der Tjasse budde,


den ovsterke jotun;


men no byggjer Skade,


skire gude-brur,


paa forne farstufter.


12 [image: ] Breidablik er den sjuande.


og Balder der hev


sine salar reist;


i det landet,


der eg liggje veit


minst av mein-runer.


13 [image: ] Himinbjorg er den aattande,


og der mun Heimdall


for veom valde;


der gude-vorden


drikk i vene hall


glad den gode mjød.


14 [image: ] Folkvang er den niande,


der Frøya raader


kven eige skal sess i sal;


ho krev den halve


valen kvar dag,


den andre halve eig Odin.


15 [image: ] Glitne er den tiande,


paa gull-stolpar reist,


med sylv er taket tekt;


og Forsete bur der


dei fleste dagar


og stiller alle saker.


16 [image: ] Noatun er den ellevte,


og Njord hev der


sine salar reist;


manna-drotnen


den meinlause


raader for høgtim bra horg.


17 [image: ] Grøtt med ris


og med høgt gras


er Vidars land, Vide;


synest kulten,


som sit paa hesten,


fus til far sin aa hemne.


18 [image: ] Andrimne lèt


i Eldrimne


Særimne sjode:


ovgodt flesk,


men faae det veit


kva einherjar mun eta.


19 [image: ] Gjere og Freke


mettar geir-hæve


fræge Herjafar;


men av vin einast


vaapen-gjæve


Odin alltid lever.


20 [image: ] Hugin og Munin


kvar morgon flyg


yver verdi vide;


eg fæler for Hugin


at heim han ei rekk,


endaa meir eg ottast for Munin.


21 [image: ] Tund tyt,


Tjodvitnes fisk


uner i elvi;


strid gjeng aai


ho ov-tung tykkjest


aa vada for val-kjempur.


22 [image: ] Val-grindi ho


paa vollen stend,


heilag for heilage led;


forn er den grindi,


men faae det veit


koss ho i laas er luka.


23 [image: ] Fem hundrad dører


og fyrti til


eg trur det i Valhall mun vera,


gjeng aatte hundrad einherjar


i senn or eine døri,


naar dei fer og vargen skal vega.


24 [image: ] Fem hundrad golv


og fyrti til


er i Bil-skirne vidt og breidt;


av alle dei haller


som eg veit reiste,


son min den største eig.


25 [image: ] Heidrun heiter geit,


paa halli ho stend


og gneg av Lærads greiner;


eit skoft-kjer ho fyller


med den skire mjød,


den mjelten aldri minkar.


26. [image: ] Eiktyrne heiter hjort,


paa halli han stend


og gneg av Lærads-greiner;


fraa horni dropar


dett i Kvergjelme,


der vatn alt hev sitt upphav.


27 [image: ] Sid og Vid


Sokin og Eikin,


Sval og Gunntro,


Fjorm og Fimbul-tul,


Rin og Rennande,


Gipul og Gopul,


Gomul og Geirvimul,


dei renn kringum gudegrend,


Tyn og Vin,


Toll og Holl


Graat og Gunn-torin.


28 [image: ] Vina heiter ei,


Veg-svinn ei onnor,


ei tridje Tjodnuma;


Nyt og Naut,


Nonn og Ronn,


Slid og Rid,


Sylg og Ylg,


Vil og Von,


Vond og Strond,


Gjoll og Leipt,


dei gjeng nær Mannheim,


og sidan dei horver til Hel.


29 [image: ] Kormt og Ormt


og Kjerlaugar tvo,


dei han dagleg


vassar, Tor,


naar til tings han fer


ved Yggdrasils ask;


di at aas-bru


stend all i loge


heite er heilage vatn.


30 [image: ] Glad og Gylle,


Gler og Skeidbrime,


Silvrintopp og Sine,


Gisl og Falhovne,


Gulltopp og Lettfete,


dei folar bér dagleg


tivar fram


naar til tings dei fer


ved Yggdrasils ask.


31 [image: ] Tri røter stend


paa tri sidur


under Yggdrasils ask;


Hel bur under ei,


under ei rimtussar,


ved den tridje Mannheims menn.


32 [image: ] Ratatosk heiter ikorn


som renne skal


etter Yggdrasils ask;


ord han ovan


fraa ørni ber


og ned til Nidhogg dei fører.


33 [image: ] Hjortane fire


halsen rekkjer


og bit av grøne greiner;


Daain og Dvalin


Dunøyr og Duratro.


34 [image: ] Ormar ligg det fleire


under Yggdrasils ask


enn ukunnig ape veit av;


Goin og Moin,


dei er Gravvitnes søner,


Graabak og Gravollud,


Ovne og Svaavne


alltid eg trur


skal paa greinene gnaga.


35 [image: ] Yggdrasils ask


ilt det heve


meir enn menn det veit;


hjort bit i topp,


tre-leggen folnar,


Nidhogg riv i rot.


36 [image: ] Rist eg vil og Mist


skal rekkje meg horn,


Skjeggjold og Skogul,


Hild og Trud,


Lokk og Herfjotur,


Goll og Geironul,


Randgrid og Raadgrid


og Reginleiv:


dei gjev einherjom øl.


37 [image: ] Aarvak og Allsvinn


dei upp skal hedan


svange draga sol;


millom bogane deira


bøygde milde gudar,


æser, kalde jarn.


38 [image: ] Svalin mun stande


framfyre sol,


skjold for skinande gud;


berg og brim


eg veit brenne skal,


um han fell ifraa.


39 [image: ] Skoll heiter ulv,


fylgjer skirleitte gud


alt til vernande ved;


ein annan er Hate,


han er Rodvitnes son


og fyre reine himmel bruri renn.


40 [image: ] Av Ymes hold


jordi vart skapt,


av blodet baarut hav,


berg av beinom,


buskar av haaret


og av hausen himmel.


41 [image: ] Av brunene hans


gjorde blide gudar


Midgard for manna-søner;


av heilen hans


vart hug-stride


skyer alle skapte.


42 [image: ] Ynde hev hjaa Ull


og alle gudar


den som fyrst brandane flytjer;


for daa opnast heimar


um aasa-søner,


naar kjelane kjem ifraa.


43 [image: ] Ivaldes søner


i upphavs tid gjekk


Skidbladne aa skapa,


det skipet beste


for den skire Frøy,


nyte sonen til Njord.


44 [image: ] Yggdrasils ask


er ypparst av tre,


og Skidbladne av skip,


Odin av æser,


og av øykjer Sleipne,


Bilrost av bruer


Brage av skaldar,


Haabrok av haukar,


og av hundar Garm.


45 [image: ] Ein svip hev dei sét


av meg, sigtiva-søner,


daa vonar eg hjelp er aa vange;


det inne hjaa alle


æser vert spurt


kring aaren hjaa Æge,


ved ølet hjaa Æge.


46 [image: ] Grim eg heiter,


Ganglere eg heiter.


Herjan og Hjalmbere,


Tekk og Tridje,


Tunn og Unn,


Herblinde og Haar.


47 [image: ] Sann og Svipall


og Sanngjetall,


Herteit og Nikar,


Biløyg, Baaløyg,


Bolverk, Fjolne,


Grimne, Glapsvinn og Fjolsvinn.


48 [image: ] Sidhatt, Sidskjegg,


Sigfader, Nikud,


Allfader, Valfader,


Atrid og Farmaty;


berre eitt heite


hadde eg aldri


naar millom folk eg fór.


49 [image: ] Eg kalla meg Grimne


i Geirrods sal,


men Jaalk hjaa Aasmund,


men den gong Kjalar


daa eg kjelkar drog,


Tro paa tingom,


Vidur i vigom,


Oske og Ome,


Jamnhaar og Bivlinde,


Gondle og Haarbard hjaa gudar.


50 [image: ] Svidur og Svidre


hjaa Søkkmime het eg


og daara den aldruge jotun,


daa til den mæte


Midvitnes-sonen


eg vart einbane.


51 [image: ] Ør er du Geirrod,


ovdrukki hev du,


maktstolen er du av mjød;


mykje hev du mist,


daa mi hjelp du miste


og tekkje hjaa einherjar og Odin.


52 [image: ] Lenge eg tala,


men lite du ansar,


vela du vert av vener;


sverdet til venen


eg ser her liggje,


og raudt blod av det renn.


53 [image: ] Ygg skal eige


den som eggi raamar,


livet ditt veit eg er lidi;


yvne er diser,


no Odin du ser;


kom meg nær, um du naar meg.


54 [image: ] Odin eg no heiter,


Ygg het eg fyrr,


Tund fyre den tid,


Vak og Skilning,


Vaavud og Ropta-ty,


Gaut og Jaalk hjaa gudar,


Ovne og Svaavne,


sitt upphav eg trur


fraa meg aaleine hev alle.


Kong Geirrod sat og hadde sverdet yver knei, og det var dregi halvt ut. Men som han høyrde at Odin var komen der, daa stod han upp og vilde taka Odin burt fraa elden. Sverdet glapp or handi hans og handtaket snudde ned; kongen gleid med foten og stupte framyver, men sverdet stod igjenom han, og han fekk banen sin. Odin kvarv daa burt. Men Agnar var lenge konge der sidan.





HAAVAMAAL


A. I.


1 [image: ] 


Augo du bruke,


fyrr inn du gjeng,


i kot og i kraaom,


i kot og i krokom.


For d’er uvist aa vita


kvar uvener sit


fyre din fot.


2 [image: ] Sæl den som gjev!


Gjest er inn komen,


kvar finn han sess aat seg?


Braa vert den


som paa brandom skal sitja


og føre ærend fram.


3 [image: ] Eld ban tarv


som inn er komen


og um kne kulsar.


Til mat og klæde


den mann hev trong


som hev i fjell fari.


4 [image: ] Vatn og band-duk


han ventar aa faa,


naar til bords han vert beden.


Syn godlaget fram,


so greidleg du каnn,


med ord og attbeding.


5 [image: ] Vit han tarv


som vidt skal fara;


d er mangt heime høvelegt.


Til bisn han vert


som veit for lite,


naar han sit med kloke folk saman.


6 [image: ] Av sin eigen klokskap


kyte ingen,


men ver haavàr i hug.


Naar du gløgg og tagal


i gardane sviv,


du kjem ikkje braatt i beit.


7 [image: ] Grannvar mann


til gjestebod komen


tegjer med andre talar.


Lyder med øyro


og med augo skodar,


veltenkt og fyre var.


8 [image: ] Sæl er den


som seg mun vinne


fagre ord av folk.


Endaa det er


ymist med det


du eig i annan manns barm.


9 [image: ] Sæl er den


som sjølv mun eige


livsens hugnad og heider.


For ofte hev menn


ille raader


aust or barmen hjaa andre.


10 [image: ] Betre byrdi


du ber 'kje i bakken


enn mannavit mykje.


D'er betre enn gull


i framand gard;


vit er vesalmanns trøyst.


11 [image: ] Betre byrdi


du ber 'kje i bakken


enn mannavit mykje.


Med laakare niste


du legg 'kje i veg


enn ovdrykkje med øl.


12 [image: ] Inkje so godt


som godt dei segjer


er øl for manna-ætt.


Di meir du drikk,


di mindre vit


mun du i hausen hava.


13 [image: ] Gløymsle-hegren


yver gildet sit,


han makt-stel mange.


I fjørene hans


eg fjetra vart


i garden hjaa Gunnlód.


14 [image: ] Øren vart eg


og ovdrukken


hjaa den frode Fjalar.


Best er gildet,


gjeng du ut att


heil i sinn og sans.


15 [image: ] Klok og tagal


skal kongsson vera,


frøklegt gange han fram.


Gladvær og fjaag


kvar gut skal svive


til sin døyande dag.


16 [image: ] Ein stakkar tykkjest


han stødt maa leva,


naar han strid mun sky.


Men alderdomen


gjev ingen mann fred,


um sverd honom sparde.


17 [image: ] Kopen glanar,


naar til gilde han kjem,


fumlar faamen og mullar.


So snart han ein slurk


av skjenken fær,


daa utan stans han sullar.


18 [image: ] Han eine veit,


som vide reiser


og um millom folk hev fari,


kor vel sin hug


han held i taum


kvar som veit kva vit er.


19 [image: ] Spar ikkje mjøden,


men med maate du drikk;


seg det som tarvst, eller teg!


Ikkje nokon


neise deg kann


for du tidleg vil kvile um kveld.


20 [image: ] Ov-etar, um han


ikkje seg sansar,


ét seg sin bane-beig.


Mang ein tull


vert for magen sin


til laatt millom kloke karar.


21 [image: ] Bølingen veit


naar fraa beite han skal


koma heim um kveld.


Men ovnøyta, ho


aldri veit


aa høve mage-maal.


22 [image: ] Vesal-mannen


og mein-kroken


alltid lastar og lær.


Ikkje han veit


det han vita turvte,


han sjølv hev last og lyte.


23 [image: ] Vitlaus mann


vaker all natti,


tenkjer baade upp og ut.


Han er trøytt og mod,


naar morgonen kjem,


og alt er flokut som fyrr.


24 [image: ] Vanklok mann


trur vel um alle


som hugblidt mun helse.


Ikkje han ser,


at dei snorur legg han,


naar han sit med kloke saman.


26 [image: ] Vanklok mann


trur vel um alle


som hugblidt mun helse.


Det ser han fyrst


fram til tings komen,


av frendar eig han faa.


26 [image: ] Vanklok mann


veit alt, han trur,


der millom bergi han bur.


Men naar framandfolk


honom finn,


raadlaus røynest han daa.


27 [image: ] Vanklok mann


som vankar ute,


det er tryggast han tegjer.


At lite han veit,


det vitrast ingen,


utan for mykje han mæler.


28 [image: ] Frod den tykkjest,


som frega kann


og sjølv eitkvart segja.


Ikkje nokon


av løyner det,


som ut er ført millom folk.


29 [image: ] Ovnøgdi mæler


den som aldri tegjer,


burt i hyr og heim.


Ei radmælt tunge


som laakt er tøymd


ofte seg ugodt gjel.


30 [image: ] Til narr skal ingen


ein annan hava,


um paa gjesting han gjeng.


Ofte synest klok


den inkje vert spurd,


naar trygt i ro han ruggar.


31 [image: ] Tykkjest gjest klok


som tek til sprangs,


naar i gilde han gjest hev hædt.


Han veit ikkje fullvel,


den som flirer i laget,


um han ikkje range folk raakar.


32 [image: ] Mange gode


grannar du finn


som alltid maa antrast i gilde.


Upphav gjerest


til æveleg strid,


naar gjest er rang imot gjest.


33 [image: ] Ein dugleg aabit


skal du eta jamleg,


naar du paa gjesting vil gange.


Daa slepp du sitja


svolten og keid,


so du maktar lite aa mæle.


II.


34 [image: ] Umveg er jamt


til utrygg ven,


um midt i bygdi han bur.


Men beinvegar gjeng


til den gode venen,


um han er langt av leid.


35 [image: ] Gange skal du,


gjest ei vere


alltid paa einom stad.


Ljuv vert leid


som lenge sit


kyrr paa annans krakk.


36 [image: ] Eit lite bu


er betre enn inkje,


heime er kvar mann herre.


Hev du geiter tvo


og ein taugsperra sal,


daa tarv du ikkje tigge.


37 [image: ] Eit lite bu


er betre enn inkje,


heime er kvar mann herre.


Hjarta bløder,


naar beda du skal


um mat til kvart eit maal.


38 [image: ] Vaapni sine


skal mann paa vollen


ikkje gange eit fet ifraa.


Uvisst er aa vita


naar paa vegom ute


det spyrjast kann etter spjot.


39 [image: ] Ingen so gjevmild


og gjestmild eg fann,


han tok ikkje gaavur og takka.


Eller so gjev-sæl


med godset sitt,


han ei lika med løn du takka.


40 [image: ] Eigni di,


som du avla deg hev,


treng du 'kje spara for deg sjølv.


Tidt til leide folk gjeng


det til ljuve var tenkt,


mangt verre gjeng enn ein vonar.


41 [image: ] Med vaapen og klæde


skal vener gaavast,


det vert paa dei sjølve synt.


Likt gjevande


lengst er vener,


um elles alt seg lagar.


42 [image: ] Venen sin


skal ein vera ven


og løne gaave med gaave.


Til laatt skal mann


med laatt svara


og møte ljuging med lygn.


43 [image: ] Venen sin


skal ein vera ven,


honom og hans ven.


Men med uvens ven


venskap halde


høver 'kje fagna folk.


44 [image: ] Veit du ein ven


som vel du trur,


og du hjaa han fagnad vil faa:


gjev han heile din hug


og gaava ei spar,


far og finn han ofte.


45 [image: ] Veit du ein annan


som ille du trur


og du fagnad vil likevel faa:


du fagert mæle,


men falsk tenkje,


og ljuging møte med lygn.


46 [image: ] Eit ord til um den


som ille du trur


og ikkje kann lit til leggje:


læ skal du med han


og laast vera ven;


lik vere gaave og løn.


47 [image: ] Ung var eg fordom,


eg einsaman fór,


vegvill daa eg vart.


Rik eg tottest,


naar eg raaka einkvar;


mann er manns gaman.


48 [image: ] Milde, modige


menn lever hest,


dei ét seg sjeldan sut.


For alt ottast


udjerv dreng,


gjerug gryler naar han fær.


49 [image: ] Klædi mine


kasta eg til


tre-menn tvo paa voll.


Kaute karar


med klædi dei vart,


neist vert naken mann.


50 [image: ] Turkar toll


som i tunet stend,


det hjelp’ korkje bork eller bar.


So er kvar mann,


som kjærleik vantar,


kvi skal han lenge leva!


51 [image: ] Heitar’ enn eld


brenn hjaa ille vener


fem dags fagnad.


Men det sloknar,


naar den sette kjem,


daa all venskap versnar.


52 [image: ] Ikkje tarv gaavur


so gilde vera,


ein ofte fangar lov for lite.


Med ein liten braudleiv

